
2026 жылы 10 қыркүйекте жарияланды                        Қазақстан Республикасының  

Оқу-ағарту министрі  

Ж. Сүлейменоваға  

 

 

ДЕПУТАТТЫҚ САУАЛ 

 

Құрметті Жұлдыз Досбергенқызы! 

 

Мемлекет басшысының тапсырмасымен елімізде балалардың қосымша 

білімге қолжетімділігін кеңейту бойынша жүйелі жұмыс жүргізілуде. 

«Ауыл» партиясының сайлауалды бағдарламасындағы тең мүмкіндік 

қағидатына сәйкес, фракция атынан ауыл балаларының қосымша білімге 

қолжетімділігі мәселесін көтереміз. 

Оқу-ағарту министрлігінің дерегіне сәйкес, 2025 жылдың 

қорытындысында қосымша біліммен қамту деңгейі 90 пайызға жетіп, 3,5 

миллион баланы құрады. Оның ішінде 2,2 миллион бала тегін үйірмелер 

мен секцияларға қатысады. Қосымша білім беру ұйымдарының саны 2 

мыңнан асты. Бұл – жақсы көрсеткіш. 

Алайда жалпы статистиканың артында ауыл мен қала балаларының 

мүмкіндіктеріндегі айырмашылық қалып отыр. 

Бүгінде елімізде 4,1 миллионнан астам оқушы білім алады. Ауыл мен 

қала балаларының спорт, өнер, музыка, робототехника және IT бағыттары 

бойынша қосымша білім алу мүмкіндіктері бірдей емес. 

Мәселе тек үйірменің бар-жоғында емес. Мәселе – таңдау 

мүмкіндігінде. 

Қалада таңдау көп болса, шағын және шалғай ауылдарда ол көбіне 

санаулы үйірмемен шектеледі. 

Соңғы үш жылда ауылдық жерлерде 1251 комьюнити-орталық 

ашылды. Бұл жұмысты қолдаймыз. Ендігі міндет – әрбір ауыл баласына нақты 

таңдау мүмкіндігін беру. 

Баланың мүмкіндігі оның мекенжайына байланысты болмауы тиіс. 

Сонымен бірге қолданыстағы тетіктердің жергілікті жерде тиімді әрі 

сапалы орындалуы маңызды. 

Осыған байланысты «Ауыл» партиясының фракциясы: 

Бірінші. Ауыл мен қала бойынша қосымша білімнің қолжетімділігін 

бөлек бағалап, үйірмелер мен бағыттардың нақты санына, мемлекеттік 

бағдарламалар мен тапсырыстардың орындалу сапасына тұрақты 

мониторинг жүргізуді, ата-аналар мен балалардың кері байланысын ескеруді; 

Екінші. Мемлекеттік тапсырысты орындаушыларды іріктеу мен 

бағалаудың ашықтығы мен жауапкершілігін күшейтуді; 

Үшінші. «Бір ауыл – бірнеше мүмкіндік» қағидатын енгізіп, 

мектептерді, мәдениет үйлерін, кітапханалар мен спорт нысандарын кеңінен 

пайдалануды, ал шағын және шалғай ауылдар үшін мобильді қосымша білім 

беру жүйесін дамытуды; 

Төртінші. Ауылда жұмыс істейтін қосымша білім педагогтері мен 

мамандары үшін арнайы ынталандыру тетігін, ал ауылдық және шалғай елді 

мекендер үшін аумақтық түзету коэффициентін енгізуді ұсынамыз. Бұл ретте 

шалғайлық, бала саны, мамандарды тарту және көлік-логистикалық шығындар 

ескерілуі тиіс. 

Құрметті әріптестер! 

Қосымша білім – баланың қабілетін ашып, болашағын таңдауға 

мүмкіндік беру. 

Ауыл баласының таланты ауылда қалып қоймауы керек. 

Сондықтан Оқу-ағарту министрлігінен ауылдық жерлердегі қосымша 

білімнің қолжетімділігі мен сапасын одан әрі арттыру, ауыл мен қала 

арасындағы айырмашылықты азайту, сондай-ақ мемлекеттік 

тапсырыстың орындалуын бақылау мен орындаушылардың 

жауапкершілігін күшейту бойынша қосымша шаралар қарастыруды 

сұраймыз. 

Қала мен ауыл баласына мүмкіндік тең болуы тиіс. Бұл – ауылдың 

болашағына салынған инвестиция. 

Депутаттық сауалда көтерілген мәселелер бойынша заңнамада 

белгіленген мерзімде жазбаша жауап беруіңізді сұраймыз. 

 

Құрметпен, 

Қазақстан Республикасының Құрылтай депутаттары, 

 «Ауыл» партиясы фракциясының мүшелері:            Ш. Байманов 

Қ.Айтуғанов 

С.Егізбаев 

З. Бегалиева 

М.Иргибаев 

В.Киян 

А.Мухаметов 

А. Қажыбекова 

Д.Райханова 

Р. Тоқсеитова 
орынд.: А.Ауталипова 

тел.: 74-72-46 

 


